
Shri Parthasarathi Suprabhatam

ஶ்ரீபார்த²ஸாரதி²ஸுப்ரபா⁴தம்

கௌஸல்யா-ஸுப்ரஜா ராம பூர்வா ஸந்த்⁴யா ப்ரவர்ததே
உத்திஷ்ட² நரஶார்தூ³ல கர்தவ்யம் தை³வமாஹ்நிகம் ॥
உத்திஷ்டோ²த்திஷ்ட² கோ³விந்த³ உத்திஷ்ட² க³ருட³த்⁴வஜ ।
உத்திஷ்ட² கமலாகாந்த த்ரைலோக்யம் மங்க³ளம் குரு ॥
வந்தே³ வ்ரு’ந்தா³வநாந்தே மணிக³ணவிலஸத்ஸௌத⁴ஹர்ம்யே க்³ரு’ஹாட்⁴யே

ஸம்ராஜத்கைரவிண்யாஸ்தடபு⁴வி க்⁴ரு’ணிமத்³கோ³புரே ஸாலரம்யே ।
ஆநந்தா³க்²யே விமாநே முநிக³ணவிநுதம் பார்த²ஸூதம் ச ராமம்

ரங்கே³ஶம் ஶ்ரீந்ரு’ஸிம்ஹம் க³ஜவரவரத³ம் ஶ்ரீக்ஷிதிப்⁴யாம் ஸமேதம் ॥ 1॥
மாத:ஶ்ரீர்ஜக³தாமஶேஷஜக³தாம் நாத²ஸ்ய ப⁴ர்த்து: ப்ரியே

தத்³வக்ஷஸ்த²லநித்யவாஸிநி ஸதா³ஶ்ரீவேத³வல்யாஹ்வயே ।
வ்ரு’ந்தா³ரண்யநிவாஸியோகி³ஸத³நே ஸம்பூ⁴ய வாராந்நிதே⁴-
ர்மந்நாதா²மரபூ⁴ருஹேண ஸஹிதே நைஶம் ப்ரபா⁴தம் ஶுப⁴ம் ॥ 2॥

ஶ்ரீமத்³வேத³லதாம் ஶ்ரிதாம்ரு’தலதாம் வ்ரு’ந்தா³வநே ஸம்ஸ்தி²தாம்
ஸம்யக்³த்³ரு’ஷ்டபராவரேண முநிநா ஸம்வர்தி⁴தாம் தத்³தி⁴தாம் ।

லப்³த்⁴வா தாம் ஸமுபேத்ய து³க்³த⁴ஜலதே⁴ஸ்தத்³த³த்தநாமா வஸந்
மந்நாதா²ஶ்ரிதகல்பபூ⁴ருஹவிபோ⁴ தே ஸுப்ரபா⁴தம் ஹரே ॥ 3॥

ஸமஸ்தகல்யாணகு³ணைகதா⁴ம்ந:ஸ்வஶக்திலேஶோத்³த்⁴ரு’தபூ⁴தலஸ்ய ।
ப்ரஹ்லாத³ப⁴க்தே: பரிவர்த⁴கஸ்ய மந்நாத²நாம்நஸ்தவ ஸுப்ரபா⁴தம் ॥ 4॥
ஶ்ரீமத்கைரவிணீஸரோவரதடே நித்யம் தப:குர்வதே

ஸம்யக்³ஜ்ஞாநவதாம் வராய ப்⁴ரு’க³வே த³த்வா த்வபீ⁴ஷ்டம் வரம் ।
லப்³த்⁴வா தஸ்ய ஸுதாம் ஜக³த்த்ரயமுதே³ தஸ்மை ப்ரஸந்நஸ்ய தே

மந்நாதா²த்³ய ஹி ஸுப்ரபா⁴தமகி²லாம்ஸ்த்ராதும் ப்ரஸீத³ ப்ரபோ⁴ ॥ 5॥
ஶ்ரீமந் த⁴ராபரவிமோசநதீ³க்ஷிதம் த்வாம்

ஸம்போ³த⁴யந்தி விதி⁴ஶங்கரஶக்ரமுக்²யா: ।

ஶ்ரீபார்த²ஸாரதி²ஸுப்ரபா⁴தம்

ஸ்வாமிந் ஜக³த்த்ரயவிபோ⁴ யது³வம்ஶநாத²
ஶ்ரீபார்த²ஸூத ப⁴க³வம்ஸ்தவ ஸுப்ரபா⁴தம் ॥ 6॥

பா⁴ஸ்வாந் விகாஸயதி பங்கஜகுட்³மலாநி
பத்³மாகரேஷு பரிகூஜிதஸாரேஸேஷு ।

கூஜந்தி பஞ்ஜரஶுகா:ஸஹ ஸாரிகாபி: ⁴
ஶ்ரீபார்த²ஸூத ப⁴க³வம்ஸ்தவ ஸுப்ரபா⁴தம் ॥ 7॥

வீணாம் ப்ரக்³ரு’ஹ்ய முநிவாஹநயோகி³வர்யோ
கா³நம் கரோதி ஸஹ தும்பு³ருநாரதா³த்³யை: । var தும்பு³ருநாரதா³த்³யா:

ஸங்கீ³தவாத்³யநிபுணாஸ்தவ ஸுப்ரபா⁴த-
கா³தா:² பட²ந்தி யது³நந்த³ந ஸுப்ரபா⁴தம் ॥ 8॥

ப்³ரஹ்மாத³யஸ்ஸுரபதிப்ரமுகா² தி³கீ³ஶா:
ஸ்வஸ்வாதி⁴காரநியதாஸ்தவ ஸைந்யநாதா:² ।

ஸம்ப்ரார்த²யந்தி தவ ஸத்³மபுரோவிபா⁴கே³
ஶ்ரீபார்த²ஸூத ப⁴க³வம்ஸ்தவ ஸுப்ரபா⁴தம் ॥ 9॥

கோ³பாங்க³நாஸ்தவ ஹி மங்க³ளகீ³தகாநி
கா³யந்தி காமஶரபீடி³தகா³த்ரயஷ்ட்ய: ।

கோ³பாலபா³லககுலாநி விஸ்ரு’ஜ்ய வத்ஸாந்
த்வாம் ப்ரார்த²யந்தி யது³ஶேக²ர ஸுப்ரபா⁴தம் ॥ 10॥

ஸ்நேஹப்ரதிஸ்நுதபயோத⁴ரபாரயுக்தா:
கா³வ:ஸ்வவத்ஸஸஹிதா: பரிதோஷயுக்தா: ।

வத்ஸாந் விஸ்ரு’ஜ்ய ச பய: பரிதோ³ஹயந்தி
கோ³பாலகாஸ்தவ யதூ³த்³வஹ ஸுப்ரபா⁴தம் ॥ 11॥

வ்ரு’ந்தா³வநே விஹரதாம் பஶுபாலகாநாம்
ரக்ஷார்த²மாத்தவரவேத்ர ஸுஶங்க²பாணே ।

ப்⁴ராத்ரா ஸமேத ஸுமநோஹர பூ⁴ஷணார்ஹ
ப்ரோத்திஷ்ட² பார்த²ரத²பாலக ஸுப்ரபா⁴தம் ॥ 12॥

வ்ரு’ந்தா³வநாந்தரமநோஜ்ஞவநாந்தரேஷு
நாநாதருப்ரவரஶோபி⁴ஜலாஶயேஷு ।

கூஜத்³விஹங்க³மக³ணேஷு மது⁴வ்ரதாநி
கா³யந்தி பார்த²ரத²நாயக ஸுப்ரபா⁴தம் ॥ 13॥

மந்தா³ரகுந்த³வரகைதகமாத⁴வீநாம்
ஆமோத³நிர்ப⁴ரவநாந்தரநிஸ்ஸ்ரு’தோऽஸௌ ।

மந்தா³நில: ப்ரஸரதி ப்ரவர: ப்ரபா⁴தே
ஶ்ரீபார்த²ஸூத ப⁴க³வம்ஸ்தவ ஸுப்ரபா⁴தம் ॥ 14॥

ஸம்பு²ல்லகைரவஸரோவரநீரஸம்ஸ்தா:²
ஹம்ஸாஸ்ஸசக்ரமிது²நாஸ்ஸஹ ஸாரஸைஶ்ச ।

தீரே து தே³ஶிகக³ணைஸ்ஸஹ ஸம்விவாதா³ந்
தந்வந்தி பார்த²ரத²நாயக ஸுப்ரபா⁴தம் ॥ 15॥

தத்³தே³ஶிகா:ஸகலஶாஸ்த்ரவிதா³ம் வரிஷ்டா:²
த்வத்ப்ரோக்ததி³வ்யசரமார்த²நிவிஷ்டபா⁴வா: ।

காஸாரயோகி³முக²தே³ஶிகஸூக்திநிஷ்டா:²
திஷ்ட²ந்தி கிங்கரக்ரு’தௌ தவ ஸுப்ரபா⁴தம் ॥ 16॥

ஶ்ரீப⁴ட்டநாத²க்ரு’திபி⁴ஸ்தவ மங்க³ளாநி
ஶம்ஸந்தி தே³ஶிகவராஸ்த்வமிதப்ரபா⁴வா: ।

கோ³தா³ஸுஸூக்திபி⁴ரபி ப்ரவிபோ³த⁴யந்தி
ஶ்ரீபார்த²ஸூத ப⁴க³வம்ஸ்தவ ஸுப்ரபா⁴தம் ॥ 17॥

ஸூர்யோத³யே க்³ரஹக³ணாஸ்த்விதரே ஸுரேந்த்³ரா:
ஆஜ்ஞாம் தவைவ நிஜவைப⁴வஸம்ப்ரயுக்தா: ।

ஸம்ப்ரார்த்²ய தோஷிதுமிஹாத்³ய ஜக³த்பதிம் த்வாம்
திஷ்ட²ந்தி பார்த²ரத²நாயக ஸுப்ரபா⁴தம் ॥ 18॥

நித்யார்சநாம் ரசயிதும் விவிதோ⁴பஹாராந்
வஸ்தூநி வஸ்த்ரவரதி³வ்யவிபூ⁴ஷணாநி ।

ஸங்க்³ரு’ஹ்ய வைதி³கஶிகா²மணய: ப்ரபா⁴தே
திஷ்ட²ந்தி பார்த²ரத²பூ⁴ஷண ஸுப்ரபா⁴தம் ॥ 19॥

காஶ்மீரகேஸரயுதம் ஹரிசந்த³நஞ்ச
கஸ்தூரிகாம் ச க⁴நஸாரவரம் க்³ரு’ஹீத்வா ।

த்³வாரி ஸ்தி²தாஸ்தவ ஹி தா³ஸக³ணாஸ்ஸமஸ்தா:
ஶ்ரீபார்த²ஸூத ப⁴க³வம்ஸ்தவ ஸுப்ரபா⁴தம் ॥ 20॥

ஸம்பு²ல்லபங்கஜநவோத்பலகைரவாணி

ஸச்சம்பகைர்மருவகை: க்ரு’தமாலிகாநி ।
ஸங்க்³ரு’ஹ்ய தாவகஸமர்சநமாத³ரேண

திஷ்ட²ந்தி கர்துமநகா⁴ஸ்தவ ஸுப்ரபா⁴தம் ॥ 21॥
பா⁴க்³யாதி⁴காஸ்தவ பதா³ப்³ஜநிவிஷ்டபா⁴வா:
பீதாம்ப³ராண்யபரிமேயவிபூ⁴ஷணாநி ।

ரத்நாநி காஞ்சநயுதாநி ஸமர்பயந்தி
ஶ்ரீபார்த²ஸூத ப⁴க³வம்ஸ்தவ ஸுப்ரபா⁴தம் ॥ 22॥

ப்ராத:ப்ரயுக்தநவநீதபய:ப²லாநி
முத்³கா³ந்நலட்³டு³கமநோஹரமிஶ்ரிதாநி ।

ஸோபாயநாநி ச ஸமர்பயிதும் யதந்தே
ஶ்ரீவைஷ்ணவாஸ்தவ யதூ³த்³வஹ ஸுப்ரபா⁴தம் 23॥

பே⁴ரீம்ரு’த³ங்க³படஹாநககோ³முகா²தி³-
வாத்³யாநி கோ⁴ஷயதி தா³ஸக³ணஸ்தவாக்³ரே ।

திஷ்ட²ந்தி நர்தநபரா க³ணிகாஸ்ஸமஸ்தா:
ஶ்ரீபார்த²ஸூத ப⁴க³வம்ஸ்தவ ஸுப்ரபா⁴தம் 24॥

ஹஸ்தீந்த்³ரமூர்த்⁴நி த்⁴ரு’தகாஞ்சநகும்ப⁴தீர்த²ம்
ச²த்ராவ்ரு’தம் வித்⁴ரு’தசாமரயுக்³மமாராத் ।

ஶ்ரீமந் ப்ரபோ⁴ தவ ஹி மங்க³ளமஜ்ஜநாய
ஶ்ரீபார்த²ஸூத ப⁴க³வம்ஸ்தவ ஸுப்ரபா⁴தம் ॥ 25॥

ஏகாந்திநஶ்ச விமலாஶயயோகி³வர்யா:
அத்⁴யாபகாஸ்தவ பதா³ப்³ஜநிவிஷ்டபா⁴வா: ।

திஷ்ட²ந்தி ஸந்நிதி⁴முபேத்ய ப⁴வத்பதா³ப்³ஜே
ஸேவார்த²மர்ஜுநஸகே² தவ ஸுப்ரபா⁴தம் ॥ 26॥

த்வத்ஸேவநாய ஸகலத்³ரவிடா³க³மாநாம்
வக்தா பராங்குஶமுநிஸ்ஸ்வபத³ப்ரபந்நை: ।

ராமாநுஜோऽபி க்ரு’தநித்யஸமஸ்தக்ரு’த்ய:
த்வத்³த்³வாரி திஷ்ட²தி விபோ⁴ தவ ஸுப்ரபா⁴தம் ॥ 27॥

உத்திஷ்ட²லக்ஷ்மணகு³ரோ ஸஹ ஸீதயாऽத்³ய
த⁴ர்மம் விவர்த⁴ய விபோ⁴ ஜய பாலயாஸ்மாந் ।

தா³ஸாந் குருஷ்வ ஸஹஸா தவ கிங்கராம்ஶ்ச

தே ஸுப்ரபா⁴தமது⁴நா ரகு⁴வம்ஶநாத²॥ 28॥
ஶ்ரீமந் க³ஜேந்த்³ரவரதா³ஶ்ரிதபாரிஜாத

ஶ்ரீவைநதேயபு⁴ஜமூலவிபூ⁴ஷணாட்⁴ய ।
இந்த்³ராதி³தே³வக³ணபூஜிதபாத³பத்³ம

ஶ்ரீமந் வரப்ரத³ஸுரேஶ்வர ஸுப்ரபா⁴தம் ॥ 29॥
ஶ்ரீமந் ந்ரு’ஸிம்ஹ ஜக³தாம் ஜநிஹேதுபூ⁴த

ஸம்பாலநாந்தகரணாதி³ஷு ஜாக³ரூக ।
அந்த:ப்ரவிஶ்ய ச நியந்த்ரு’தயா ப⁴வாஸ்மாந்

ஶ்ரீமந் ந்ரு’ஸிம்ஹ ப⁴க³வம்ஸ்தவ ஸுப்ரபா⁴தம் ॥ 30॥
ஶ்ரீமந் ந்ரு’ஸிம்ஹ தவ மங்க³ளமஸ்து நித்யம்

ஸூர்யேந்து³தாரகஸமாநமஹ:ப்ரரோஹை: ।
நைஶம் தம:ப்ரஸரமாந்தரமப்யபாஸ்தம்

ஸ்வாமிந் ந்ரு’ஸிம்ஹ ப⁴க³வம்ஸ்தவ ஸுப்ரபா⁴தம் ॥ 31॥
காவ்யோऽபி பூர்வதி³ஶி ஸம்ஸ்தி²தபர்வதஸ்தோ²
வாசாம் பதிர்ஹிமகரோऽஸ்தமிதோ ப³பூ⁴வ ।

பக்ஷீ நிநாத³மபி பஞ்ஜரக:³ கரோதி
ஶ்ரீமந் ந்ரு’ஸிம்ஹ ப⁴க³வம்ஸ்தவ ஸுப்ரபா⁴தம் ॥ 32॥

ஶ்ரீபார்த²ஸாரதி² ரகூ⁴த்தம வேத³வல்லீ-

மந்நாத² ஸௌம்யநரஸிம்ஹவரப்ரதா³நாம் ।
யே ஸுப்ரபா⁴தமநிஶம் ப்ரபட²ந்தி தேஷாம்

ப்³ரஹ்மேஶ்வராத்³யஸுலப⁴ம் ஸுலப⁴ம் பத³ம் ஸ்யாத் ॥ 33॥
இதி ஶ்ரீபார்த²ஸாரதி²ஸுப்ரபா⁴தம் ।

